
An Litir Aby, an Litir Amu:
Triolog Liam Mhic Cail

Michedl Mac Craith

Achoimre

T4 na tréithe ar fad a bhaineann le sednra an scéinséara staire le sonru ar thriolég Liam Mhic Céil,
An Litir (2011), I dTir Strainséartha (2014) agus Bealach na Spainneach (2019): eachtraiocht, contuirt,
fionrai, scleondar. Is i gcathair na Gaillimhe in Earrach na bliana 1612 a thosnaionn an scéal nuair a
leagtar ciram ar an 6ganach Licds O Briain litir randa a iompar chuig Aodh O Néill sa Réimh. Ni
fios ¢é na gibha agus na guaiseanna ati le sirt ag an mBrianach ar an mbealach, gniomhairi Gallda sa
t6ir air i nGaillimh féin, i mBriosté Shasana, san Isiltir Spdinneach agus san Iodail. Ar inn ar éigean
a éirionn leis an Réimh a bhaint amach go sldn sibhiilte agus an litir a thabhairt ar limh d’Aodh
O Néill. D4 mhéid iad na bacanna baolacha até séraithe aige le linn an turais, ni dada iad le hais an
tsuaite a bhaintear as nuair a chloiseann sé abhar na litreach, gan de rogha aige ar deireadh ach i a dhé
ambhail is narbh ann di riamh.

Dirionn an aiste seo ar thri ghné suaitheanseacha den triolég, an tuairisc ar chathair na Gaillimh sa
luathré nua, an bhéim ar cheard agus ealain na pionséireachta, agus an stil reacaireachta. Siad is gur
leis an gcéad leabhar amhdin a bhaineann an tuairisc ar chathair na Gaillimhe, td an dd ghné eile le
tail ina n-orlai trid an saothar ar fad. Is de réir a chéile a thoghlaimionn an léitheoir nach aon reacaire
amhdin atd ag an scéal ach tridr, Lucds agus ¢ ag solathar cuntais leathchéad bliain ina dhiaidh sin, an
ginealeolai cdilitiil An Dubhaltach Mac Fhirbhisigh, agus starai notdilte eile 6n seachtd haois déag,
an tAthair Sedn Luinseach agus ¢ ar deoraiocht i Saint Malo na Fraince. Ni mér a mheabhru freisin
nach comhoibritheoiri fulangacha amhdin iad an Firbhiseach agus Luinseach ach go bhfuil taighde
da gcuid féin ar bun acu ar an mbuneachtra. Baintear leas as teoirici Hayden White, Paul Ricoeur
agus Jacques Derrida chun léargas ar thabhairt ar theidhm na reacaireachta iolrai seo i bhforbairt na
trioldige.

An Litir

Achoimre:

Ar an 7 Feabhra 1612 leagtar ciram ar Lucis ¢)
Briain, 6gdnach atd ag freastal ar scoil chailiail Alastair
Luinsigh (fl. 1608-1610) i nGaillimh, dul thar sdile
ldithreach chun litir ardrinda a thabhairt chuig Iarla
Thir Eoghain, Aodh O Néill (1540-1616), a bhi ar
deorafocht sa Réimh. Ni gan dua gan ghuais a chuir-
fidh sé an beart i gerich. Téann sé i geontuirt a anama
ar ché na Gaillimhe féin agus é ar ti dul ar bord loinge
atd ag triall ar Saint-Malo na Fraince. Mura mbeadh
a scileanna pionséireachta, ar éigean a déalédh sé 6n
spiaire Gallda dar leasainm an Sionnach.

1 dTir Strainséartha

Achoimre:

Nuair a thuigeann Licds go bhfuil an ‘Bonaventura’ag
seoladh go Briosté seachas Saint-Malo, beartaionn sé
dil a dhéanamh den éigean agus imeacht as Briosté go
hOstainn agus bualadh leis an mBrathair Flaithri Q)
Maoil Chonaire OFM (ob. 1629), comhbhunaitheoir
Choldiste San Antoine i Lobhdin. T4 an ‘poursuivant’
(térai) Sir Elias Creepe sa téir ar Licds i mBriostd,
afach, ach réitionn teaghlach Caitliceach cré folaigh
dé agus cabhrafonn leis éald amach as an gcathair i
ngan fhios. Beireann Creepe agus a chulaistini air in
Glastonbury agus murach gur thdinig an Sionnach i
gcabhair air bheadh a phort seinnte. Eirfonn le Liicas
a thoéraitheoir a mhart ach td goin a bhiis faighte ag
an Sionnach. Roimh éag dé, cuireann sé in idl don
Bhrianach nach aon namhaid é ach ardchonstibla
Aodha Ui Néill, agus impionn sé air fail réidh leis an
litir. Agus ¢é ag iarraidh meabhair a bhaint as impi an
tSionnaigh, aimsionn Licds beirt thear a d'iomprédh
trasna na mara ¢ go dti an Ostainn san Isiltir Spéinn-
each.

Bealach na Spdinneach

Achoimre:

Cé go rabhthas ag faire amach do Licds san Ostainn,
is in Brugge a ionsaitear é, ach tugann sé na cosa leis
aris. Ar shroichint Lobhdin d¢, titeann an lug ar an
lag air arae td an Brathair Flaithri O Maoil Chonaire
in Madrid 6 lir Idil 1609. D’ainneoin go bhfuil an
Brithair Aodh Mac Aingil OFM (ob. 1626), an duine
eile a bhunaigh Coldiste San Antoine i Lobhdin,
go mor in amhras ar Liucids, toilionn sé sa deireadh

cabhru leis. Ealéidh sé amach as an ard-diticacht i
mbréagriocht brathar i dteannta tridr ban rialta atd
ag taisteal chun na Réimhe. Agus na rébai curtha de
aige in Wavre, mothaionn Licds nios suaimhni agus
¢ ina bhall de bhuion chosanta na sitracha. Ach goid-
eann duine de na taistealaithe an litir uaidh agus é
ina thromshuan in Faido san Eilbhéis. D’ainneoin
dianthaire Lucdis ar a phriomhambhastrach, an tSitr
Angela, teipeann air faoi dhé an litir a théil ar ais — sa
Duomo, in Milano agus in Parma. Nuair a shroich-
eann sé Villa Falcone sa Réimh oiche an 4 Aibrein
1612, td an litir cheana féin i seilbh an ghniomhaire
ghallda Bruno. Ach nuair a chasann Lucis air, cé atd
os a chomhair amach ach an tAthair Pléimeann, an té
a chuir ciram na litreach air naoi seachtaine roimhe
sin! Gan faill aige an t-eolas pléascach seo a phroéis-
edil, caithfidh Licds dul ar a chosaint ldithreach. Ar
inn ar éigean a éirfonn leis a chéile comhraic a chlof
agus an litir a shealbhd. Piléar sa ghualainn faighte
aige, agus lucht na téra sna sila air, sroicheann sé palds
Aodha Ui Néill direach in am. Nuair a léann O Néill
an litir, tuigimid gur brionnd amach is amach atd ann,
cleas a bheartaigh na Sasanaigh chun tréas a chur ina
leith. Ni raibh sé i gceist riamh go n-éireodh le Lucds
an litir a thabhairt slin. Saothar in aisce an gaisce go

léir, gan de rogha aige ach i a dhé.

Aran 714il 2012 bhilén agam le Mdire Ni Annrachdin
i geeaintin an Cholaiste Ollscoile, Baile Atha Cliath.
Chaitheamar cuid mhaith den chomhri ag caint ar
An Litir, Grscéal nua Liam Mhic Céil, a raibh 1éir-
mheas scriofa agam air in eagran Aibredin de Combar
(Mac Craith 2012). ‘A boy’s book’, a chan Maiire agus
i ag teacht romham go tobann, ddaras iomlan ollin-
acht na Nua-Ghaeilge sa Choldiste Ollscoile taobh
thiar den rditeas. Ni fhéadfainn sin a ligean 1éi agus
td an dushlan 4 fhreagairt agam 6 shin, naoi mbliana
nios déanai agus an d4 imleabhar eile curtha ag Liam
leis an triolég.

Eachtraiocht, fionrai, contdirt, scleondar, nil aon
amhras ach go bhfuil na tréithe go 1éir is dual do
leabhar do bhuachailli le sonri ar an triolég, agus ni
déigh liom gur ldide saothar ar bith na hairionna sin
a bheith ag roinnt leis. Ach fionrai an scéinséara staire
a thagidil as an direambh, td tri ghné de An Litir ar tdar
mor suntais iad: an cur sios ar Ghaillimh sa bhliain

1612, an bhéim ar cheard agus ar ealain na pionsdir-
eachta agus an stil reacaireachta.

An Tuairisc ar Chathair na Gaillimhe sa
Luathré Nua

Maidir leis an tuairisc ar chathair na Gaillimhe sa
Luathré Nua, tugann Mac Céil an cur sios is cuim-
sithi agus is beaichte duinn ar Chathair na dTreabh
6 scriobh Walter Macken (1915-1967) Seek the Fair
Land thiar sa bhliain 1959. Ni hamhdin go gcuirimid
eolas ar chathair ghriobhdin na Gaillimhe idir shraid-
eanna, lanai, phéirsi, chuirteanna, dirseanna, bhéith-
rini, gheatai agus droichid, ach cuirimid eolas chomh
maith ar bholaithe, fuaimeanna agus margai na cath-
rach:

Ainneoin go dtaitneodh an saol briomhar laistigh de
na ballai go mér le Licds, an gleo, an reic, na pléid
daoine a raibh aithne ag a leath acu ar a chéile, {6s
bhi drajocht dd cuid féin ag baint leis na pdirceanna
lasmuigh agus na sruthdin a bhi ag dul eatarthu.
Bhi Gaillimh an tradalai ilteangach ann, raicleach
leathuasal an Atlantaigh ag reic a cuid leis an saol
mor agus an saol mér ag triall uirthi. Ach ansin,
bhi Gaillimh chitin na ngarraithe ann, Gaillimh na
sruthdn, baile na gcaisi beaga is na loch, abhainn na
Gaillimhe féin, agus na hoiledin, Oiledn Altanach,
Oiledn an Fhia agus Oilein na mBrathar a raibh sé
ag breathnu uirthi ag an néiméad sin direach (Mac

Coil 2014: 63).

T4 athchruthd Mhic Céil bunaithe ar an ngrinnstaid-
éar a rinne sé ar léarscdil chailivil na cathrach a réit-
iodh i ldr an tseachtd haois déag. Is fearrde i bhfad
ar dtuiscint ar chudlra agus ar thiabhacht na léarscala
seo an taighde bleachtaireachta a rinne Paul Wal-
sh dd leabhar Renaissance Galway Delineating the
Seventeenth-Century City (2019). Ceilitiradh ar thabh-
acht, ar shaibhreas agus ar chumhacht na Gaillimhe
atd sa léarscdil seo blianta beaga sular ghéill an chath-
air d’thérsai na Parlaiminte sa bhliain 1652. Ceapann
Paul Walsh (2019: 10-12) gur réitiodh an léarscail
timpeall na bliana 1662 nuair a chuaigh Caitlicigh
agus Protastinaigh araon i mbun stocaireachta ar
Shéarlas IT (1630-1685) chun a gcearta a thail uaidh
in Acht an tSocraithe 1662. Cé nach eol duinn cérbh

iad an t-ealafontéir, an greanadéir nd an cl6déir, deal-
rajonn sé go raibh baint mhér ag an Doiminiceach
Gaillimheach Henry Joyce (ob. 1697) leis an togra,
tear a d’thdg Gaillimh sa bhliain 1654 in éineacht le
beirt dearthdireacha agus chuaigh an tridr acu thar
sdile chuig deisceart na hIsiltire Spéinni mar a raibh
na Caitlicigh i gcumhacht. Cé go raibh Gaillimh 4
laithria mar chathair Chaitliceach sa léarscdil, ba
mhor ag lucht a deartha béim a chur ar dhilseacht na
nGaillimheach do ritheaghlach na Stiobhartach agus
a aibhsii chomh maith go bhféadfadh an da dhil-
seacht a bheith ann in éineacht, dilseacht don chreid-
eamh Caitliceach agus dilseacht don ri Protastinach,
gan aon bhréagnaitheacht eatarthu (Walsh: 2019: 10).
Suil siar mhianchumhach { an léarscdil seo, déanta na
firinne; niorbh ann don chathair Chaitliceach seo a
thuilleadh tar éis do na Cromailigh teacht i réim, agus
is maith a thuig lucht a deartha sin.

Siud is gurb i an Laidin an teanga a dsdideadh do
threalamh na léarscéla, baintear leas as an mBéarla
agus as an nGaeilge araon do logainmneacha, do
shriideanna agus do thuir na cathrach. Ni i mbun
cumadéireachta a bhi Liam Mac Céil, mar sin, nuair
a thug sé na srdidainmneacha i nGaeilge ach gaisneas
4 bhaint aige as fianaise na léarscdla 6n seachtd haois
déag.

Nil ach dhé chéip den léarscdil ar marthain, ceann
i gColdiste na Triondide, an ceann eile in Ollscoil na
hEireann, Gaillimh. Dtirt Mac Céil féin liom gur
chaith sé uaireanta fada ag péirsedil trid an gcdip i
gColaiste na Triondide agus é ag téisclim don chéad
urscéal den triolég. Diol spéise gur cuireadh sonra 6n
léarscail ar chlddach cdil an leabhair don chéad eagran
a thdinig amach sa bhliain 2011, fad is gur tugadh
leathanach iomldn d’iomhd de lar na cathrach agus na
srdidainmneacha breactha i nGaeilge uirthi don dara

heagrin a foilsiodh sa bhliain 2014.
Ceard agus Ealain na Pionséireachta

Is i gcathair seo na Gaillimhe in Earrach na bliana
1612 is ttisce a bhuailimid le Licds O Briain, laoch
na trioléige. Nuair a thugann col seachtair anaithnid
cuairt gan choinne ar Licis ar scoil, cuirtear cor cinn-
itnach ina shaol. Réitionn a chol seachtair cruinniu
priobhdideach idir Licds agus an tlosanach Seosamh
Pléimeann a iarrann air litir ardrinda a iompar chuig

Aodh O Néill sa Réimh. Gné tiorphrdinneach, gné
fiorchontiirteach, ach ti todhchai na hEireann ag
brath air. Roimh imeacht dé, tugann Lucds cuairt
ar an bhFrancach, Jacques Brochard, tdbhairneoir a
mhdineann ceachtanna pionséireachta do Lucds, an
dara gné eisceachttil a bhaineann leis an urscéal. I
gcaibidli a sé déag agus a seacht déag, foghlaimionn
an léitheoir chomh maith le Licds faoin bpionséir-
eacht mar ealain uasal ondrach ina bhfuil tds dite ag
an scil ar an bpaisean. Meabhraionn Brochard ag an
am céanna nach bhfuil a leithéid de rud ann agus troid
uasal nuair a bhionn do bheo i ngeall air. Déanann an
Francach tagairt do shaothar cailigil Ridolfo Capo
Ferro da Cagli, Gran Simulacro Dell’Arte e dell’Uso
della Scherma (‘Morléiria ar Ealain agus ar Usiid na
Pionséireachta’) a foilsiodh in Siena in 1610 agus
muineann sé an cleas deireanach ati ar eolas aige do
Licids, an ‘passata sotto’, né an ropadh anios, cinedl
gae bolga an tseachtd haois déag. Ni nochtann Licds
an rin imeachta dé go dti go mbionn an ceacht thart,
agus sula bhfdgann sé slan ag an bhFrancach, bronn-
ann Borchard rdipéir agus miodég air. Beidh ar Lucis
teacht i dtir ar na ceachtanna pionséireachta seo trid
an triolég ar fad, go fid ar Ché na Gaillimhé féin sula
dtéann sé ar bord loinge. Sa dara leabhar beidh sé i
geontiirt a bheatha in Glastonbury na Breataine,
agus sa treas leabhar, seasann oilidgint Brochard dé
in Brugge, i Lobhdin agus sa Réimh féin. Uaireanta
bionn Lucds chomh dirithe sin ar uaisleacht agus
ar ealain na pionséireachta gur baol dé6 dearmad a
dhéanamh ar chuspéiri dioltasacha a chéile comhraic
ar chuma sa sioc leis faoin uaisleacht nd faoin onéir.
Is fit aird a thabhairt ar an tulmhaisid céanna sa dara
agus sa trit leabhar den triolég a tégadh 6 leabhar
pionséireachta La Scherma (‘An Phionséireacht’) a
foilsiodh in Padua sa bhliain 1640.

D4 mbeifi ag smaoineamh ar eiseamldir a chead-
6dh Liam Mac Céil faoi chidrsai pionséireachta,
Alexandre Dumas (1802-1870) is tdisce a thioc-
fadh chun cuimhne, go hdirithe an tsraith drscéalta
a bhain le D’Artagnan agus a thosaigh le Les Trois
Mousquetaires (‘An Triar Muscadéiri’), a foilsiodh i
bPiras san iris La Siécle idir Marta agus Iuil na bliana
1844. T4 an saothar lonnaithe sa Fhrainc sa bhliain
1627, agus is maith a d’thoghlaim Dumas an cheird
6 Walter Scott (1771-1832), blas na hudarachta 4

chruthu aige tri charachtair stairitla bardntila a nasc-

adh le carachtair chumtha a shamhlaiochta. Ach siud
is go bhfuil Les Trois Mousquetaires ar maos le heacht-
rai pionséireachta, is ar thoradh na gcomhrac a chuir-
eann Dumas an bhéim seachas léargas a thabhairt ar
an bpionséireacht mar shainealain ar leith. Go fid Le
Maitre d’Armes (‘An Mdistir Pionséireachta’) a foil-
siodh sa bhliain 1840, siid is gur bhunaigh Dumas an
t-trscéal seo aige ar ghniomhréim Augustin Grisier
(1791-1865), cara leis a chaith seal sa Ruis agus a
fuair post in St. Petersburg idir 1824 agus 1826 mar
theagascéir pionséireachta, nil ach baint an-imeallach
ar fad ag an gclaimhteoireacht féin le fords an scéil.
Ar inn ar éigean a bhi tionchar ag Dumas ar Mhac
Céil ach nior mhiste breathnd ar drscéal Spdinnise
le Arturo Pérez-Reverte, duine de na hudair chomh-
aimseartha is mo cdil sa Spainn, £/ Maestro de Esgrima
(‘An Maistir Pionséireachta’), a foilsiodh in Madrid sa
bhliain 1988.

T4 an saothar seo lonnaithe in Madrid sa bhliain
1868 agus an Spdinn ar bhruach réabhléide. Is é Jaime
Astarloa an mdistir pionséireachta is claiti in Madrid
ach baintear siar as nuair a thagann bean dlainn an-
aithnid chuige, Dofia Adela de Otero, agus { ag iarr-
aidh air sia an d4 chéad ‘escudo’ a mhuineadh di, sa
rinda foirfe marfach nach féidir a bhac, sd a cheap
is a d’thorbair sé féin, si nach bhfuil muinte aige ach
do dhornin. Didltd glan dd hiarratas an mothdchdn
is tuisce a ritheann le Astarloa ach de bharr run-
diamhracht agus mealltacht an chuairteora, bogann
sé de bheagdn. Nil sé toilteanach, dfach, an sd runda
a mhudineadh di gan a dindidiri in ealain na pionséir-
eachta a dhearbhu roimh ré, ach baintear siar as aris
nuair a thuigeann sé go bhfuil si lan-innidil ar gach
gné den cheird idir theoiric agus chleachtadh. Is de
dhlath is d’inneach an leabhair an phionséireacht i
gcoitinne, agus an sd randa go hdirithe, mionchur sios
beacht ar na gluaiseachtai agus ar na cleasanna éagsila
le fail ina n-orlai trid an saothar 6 thuds deireadh, idir
ranganna agus comhraic dhdirire. Ina theannta sin, is
6 ealain na pionséireachta teideal gach aon cheann
de na hocht gcaibidil, ‘Del as alto’ (an babhta pion-
séireachta), ‘Ataque falso doble’ (ionsai go dha ropadh
bréige), “Tiempo incierto sobre falso ataque’ (am éi-
ginnte le linn ropadh bréige), ‘Estocado corta’ (ropadh
giorraithe), ‘Ataque de glisada’ (ionsai sleamhnach),
‘Desangache forzada' (scoitheadh éigeantach), ‘De
la llamad (an ghairm) agus ‘A punto desnudo’ (lanna

nochtaithe). Rud eile dhe, leanann nath minithe 6
limhleabhar pionséireachta gach aon teideal. D4
ainneoin féin, dfach, tarraingitear Astarloa isteach i
gcomhcheilg réabhléideach agus in uisce faoi thalamh
a d’fhéadfadh an riocht féin a theascairt, Dofia Adela
ag baint leasa as a neamhchead dé féin. I ndeireadh
na dila, nil an dara rogha aige ach i a mhart agus an
t-ddh dearg leis teacht slin 6 dhalta a bhi oilte aige
beagnach ar aon chaighdedn leis féin. Sd nios foirfe
t6s na ‘la estocada de los doscientos escudos’ (ropadh
an dd chéad ‘escudo’) a thug a bis, sd a cheap sé féin
ar alt na huaire le barr iomais agus sceimhle agus ¢é ar
bhruach na haille. Beart litreacha rinda atd 4 choim-
edd ag Astarloa do dhuine dé lucht aitheantais is bun
leis an gcomhrac marfach idir Dofia Adela agus an
maistir pionséireachta, gan coinne da laghad aige go
n-iompédh a shdrdhalta ina choinne.

Silim gur leor an achoimre thuas chun na costlachtai
idir £/ Maestro de Esgrima agus triolég na litreach a
aibhsit. Is mar a chéile rél Jacques Brochard in An
Litir agus feidhm Jaime Astarloa sa saothar Spdinn-
ise, an saineolai ag roinnt a chuid scileanna ar fad ar
dhalta den scoth. Cé nach bhfuil ach dhi chaibidil
in urscéal tosaigh na trioléige a bhaineann go beacht
le foghlaim na pionsdireachta, agus gur leis an ealain
sin a bhaineann na teidil, ‘Salle d’Armes’ (seomra na
n-arm) agus ‘La Guarda’ (an garda) faoi seach, tugann
Mac Céil mionchuntas beacht ar ghluaiseachtai agus
ar chleasanna na pionsédireachta i ngach aon cheann
de na comhraic aonair a tharlafonn trid an triolég.
Ma bhi sainsd ar leith le muineadh ag Astarloa, sd an

da chéad ‘escudo’, bhi sainsa ar leith, an ‘passata sotto’

le muiineadh ag Brochard. Mds aniar aduaidh ar an
léitheoir a thagann an scéal faoin mbeart litreacha ag
an deireadh i saothar Pérez-Reverte, baintear preab
as an léitheoir ar an gcuma chéanna ag deireadh na
trioléige. Brionnu feallbheartach a bhi sa litir 6n tds:
imriodh cleas suarach ar Licds nuair a iarradh air litir
ardrinda a iompar chuig Aodh O Néill sa chathair
shiorai agus ni raibh sé i gceist riamh go mbainfeadh
sé an Réimh amach. Cé go ndurthas le Lucds go raibh
an pasdiste socraithe dé ar bord loinge a thégfadh
chomh fada le Saint-Malo na Fraince ¢, bhi a thios ag
madrai an bhaile i nGaillimh nach seolfadh an madistir
O Dubhiin it ar bith ach go Luimneach agus Port
Liirge, agus corruair go Briosté. Licds saonta amh-
din a bhi dall ar an eolas sin is cosuil. Is éard a bhi

i gceist ag an rialtas Gallda go bhfaighfi réidh leis i
mBriostd, agus go bhfoilseofai an litir mar thianaise
go raibh uaisle Gael agus Gall-Ghael i gcogar comh-
cheilge le hAodh O Néill sa Réimh chun éirf amach
a thiomsd in Eirinn. Ba leor an fhianaise dhearfa seo,
mar dhéigh dhe, chun deis a thabhairt do na hidariis
teidhmit in aghaidh na bhfealltéiri ach le teann mis-
nigh, ionracais, glicis agus roinnt mhaith saontachta,
d¢irigh le Liucds an t-ainghniomh a chur 6 mhaith.

An Stil Reacaireachta

Breathnaimis anois ar an trid gné shuntasach de
An Litir, mar atd, na deismireachtai reacaireachta,
teicniocht liteartha atd pléite go mion ag Madire Ni
Annrachdin (1983; 1994). Déanta na firinne, nil aon
rud eisceachtdil ag baint leis an reacaireacht in An
Litir, gan i gceist ach gndthinsint sa trid pearsa, go dti
an abairt dheireanach ar fad:

An chuid sin,

Le duthracht chugat,

An Dualtach Mac Firbhisgh [sic],

8 Juni, An Leacan, 1663 (Mac C¢il 2014: 276).

Tugann sé seo le fios nach neach neodrach oibiacht-
uil é an reacaire, ach seanchara Licadis 6 laethanta na
scolaiochta i nGaillimh. Agus féach go bhfuil eachtrai
Lucais breactha sios breis agus leathchéad bliain tar
éis d6ibh tarld. Cén tionchar atd ag an gcuimhne né
meath na cuimhne ar mhanlid an scéil? Cén tionchar
atd ag ealain chumadéireachta An Dubhaltaigh Mhic
Fhirbhisigh (ob. 1671) ar an bhfiodéireacht liteartha,
duine a bhi ina scoldire cruthanta Gaeilge faoi thas na
1660idi, aitheantas tabhaithe aige ag Gael agus Gall
araon (O Muraile 1996)?

Aibhsitear guth an Dualtaigh nios mé sa dara
leabhar den triol6g arae td seacht gcinn de na caibidli
(1-3,5, 7, 8, 17) méide an eipealdg scriofa sa chéad
phearsa. Chun cor breise a bhaint as an reacaireacht,
baineann roinnt de na caibidli seo le heachtrai a
tharla i nGaillimh sula dtéann Liucds ar bord loinge
agus an litir rinda 4 hiompar aige ar an gceéad chéim
da thuras chun na Réimhe. Go fit 6 am go chéile
briseann an Dualtach isteach sa chéad phearsa sna
caibidli a scriobhadh sa trid pearsa. Figann sé seo go

bhfuil an Dualtach chomh maith le Licis ag brath ar

iontaofacht na cuimhne leathchéad bliain ina dhiaidh
sin chun eachtra na litreach a chumadh.

Dealraionn sé go raibh Alastar Luinseach, maistir
scoile Lucdis, in amhras 6n tis ar Mhurchadh
Shéamais, col seachtair Lucdis, agus chuir sé an Dual-
tach ina dhiaidh le bheith ag faire amach da chomh-
scoldire. Chun cur leis an tinneall fritheadh corpin
Mhurchaidh Shéamais in abhainn na Coirbe, é sdite
sa chliabhrach, agus ar éigean a éirionn le Licas dul ar
bord loinge agus na cosa a thabhairt leis 6n Sionnach,
‘an nambhaid is crua agus is nimhni da bhfuil againn’
(Mac Coil 2014: 44) dar leis an Athair Pléimeann.
Tharla freisin gur éirigh leis an Dualtach a bheith
ag culéisteacht le comhrd ndr thuig sé ag an am idir
Murchadh agus an tAthair Pléimeann, an tlosanach a
chuir an litir rinda faoi chiram Luciis.

Tagann casadh nua i scéal na reacaireachta sa tria
leabhar den tsraith, Bealach na Spdinneach. Is éard atd
sa dara caibidil nd litir 6n Dualtach chuig cara leis,
an sagart Gaillimheach Sedn Luinseach (ob. ¢.1677)
atd ar deoraiocht i Saint-Malo na Fraince (Mac Céil
2019: 19-23). Dealraionn sé anois go bhfuil baint ag
an trid duine le munld liteartha na heachtra, eagar-
théireacht 4 déanamh ag an Luinseach ar script an
Dualtaigh. Chuir an Dualtach aithne ar an Luinseach
nuair a bhi sé ina bhardach ar shéipéal coldisteach
San Nioclds i nGaillimh agus rinne sé roinnt cipéisi
a chéipedil 6n nGaeilge dé. Tar éis do na Cromailigh
Gaillimh a ghabhdil chuaigh an Luinseach ar deor-
ajfocht chun na Fraince 1652-1653. Sa litir seo dar
dita 1665 gabhann An Dualtach leithscedl leis an
Luinseach ‘mar gheall ar an moill fhada leis an mbeart
deireanach seo deachtrai Licdis a chur chugat’ (Mac
Coil 2019: 19). Dealraionn sé, dfach, nach aon eagar-
théir fulangach é an Luinseach, ach ¢ lintoilteanach
an Dualtach a chdineadh as an iomarca ama a chaith-
eamh ar chdrsai imeallacha in imeachtai Licdis nach
mbaineann le heithne an scéil (na mna éga a casadh
air, mar shampla) ach freagraionn an Dualtach gurb
i an chéad chloch ar a phaidrin a bheith chomh dilis
d’insint Licdis féin agus ab théidir é. Ach md sheas
sé an féd go daingean in aghaidh an tsagairt faoin
bpointe seo, cd bhfios ndr ghéill sé dé faoi chirsai eile?

Tarlaionn cor eile f6s i scéal na reacaireachta san
iarfhocal ag deireadh Bealach na Spdinneach. Is éard
atd ann nd noéta buiochais 6 Gratianus Lucius, ainm
cleite Shedin Luinsigh, ina ngabhann sé buiochas leo

sitid a chabhraigh leis an leabhar a réiteach don chlo,
go hdirithe leis an Dualtach Mac Fhirbhisigh. On
uair a fuair Mac Fhirbhisigh bds sa bhliain 1671 agus
a d'imigh an Luinseach ar shli na firinne sa bhliain
1677, ni foldir né réitiodh an leagan deifnideach
d’eachtra Licdis nios m6 na seasca bliain tar éis do na
himeachtai tarld sa bhliain 1612, rud a chiallaionn go
réitionn an triolég le téarmai tagartha an drscéil staire
chlasaicigh de réir mar a leag Walter Scott iad nuair a
scriobh sé Waverly (1814). Agus buiochas 4 ghabhiil
ag an Luinseach leis na daoine eile a chabhraigh leis,
tugann sé seo le fios nach coigeartd amhdin a rinne
sé ar an téacs a sholdthair an Dualtach d6, ach gur
chuir sé leis de bharr a chuid taighde féin. Is mér an
teist ar chumas Liam Mhic Céil é go n-éirionn leis
na snithanna éagsula reacaireachta seo a shniomh le
chéile chun taipéis thathagach chumadéireachta a thi
a choinnionn an léitheoir ar bis ¢ thus deireadh, eolas
aige ar uaireanta ar rudai nach eol do Licds, uaireanta
eile an léitheoir agus Licds chomh haineolach lena
chéile.

T caibidil a fiche naoi in Bealach na Spainneach ar
cheann de na caibidli is spéisitla sa leabhar siid is
nach mbaineann sé le heachtraiocht, pionséireacht nd
le fionrai de chinedl ar bith ach comhr4 idir roinnt de
na braithre i gColdiste San Antoine i Lobhdin fad is
atd Ldcds ag ithe babhla leitean. Is cliste an nath ¢é
teideal na caibidle ‘pultes Scotoruny’, arae nuair a cdin-
eadh saothar Johannes Scotus Eriugena (ob. c.877) ag
Combhairle Langres sa bhliain 859, maiodh nach raibh
ina chuid scribhinni ach seaféid né ‘pultes Scotorum’
(leite na nGael). Buaileann Lucds agus an léitheoir
le roinnt daoine ciilitla sa chomhri seo, An Brithair
Bonaventura, alias Giolla Brighde, O hEédhasa OFM
(ob. 1614), Roibéard Mac Artair OFM (ob. 1636),
Antaine O hlceadha OFM (ob. 1641) agus cuairteoir
eile, Eoghan Mac Mathuna (ob. 1623), Ardeaspag
Bhaile Atha Cliath. Comhré léannta acaduil atd ann
don chuid is mé, tracht ar an bhfealsamh agus diagaire
Tosanach, Francisco Sudrez (ob. 1617), agus ar Scotus
eile, an Proinsiasach Johannes Duns Scotus (ob.
1308), an fear a ndearna Proinsiasaigh na hEireann i
Lobhdin agus sa Réimh go leor taighde air sa seachtd
haois déag. Faightear imeartas cliste focal ina orlaf ar
fud na mball, mar shampla, nuair a dhéantar tagairt
d’Aodh Mac Aingil, alias Hugo Cavellus, agus a chuid

‘cavillationes’. Is cinnte go raibh Lucis i bhfad ré-6g

agus réneamhoilte chun an cinedl seo léinn méide
an t-imeartas focal a thabhairt leis agus déarfadh an
léitheoir caolchuiseach gur iomrall aimsire a leithéid a
bheith san urscéal. Go fid an Dualtach, d4 1éannta féin
é, niorbh ¢ 1éann seo na hEaglaise an cinedl 1éinn ba
dhual dé. Ach ni bheadh aon stré ar Shedn Luinseach,
a fuair a chuid oilitna in Douai, Dieppe agus Rouen
(O Muraile 1996: 65—66), comhra den chineil seo a
shamhld agus a cheapadh. Baineann Mac Céil tsaid
chumasach as cleas na reacaireachta iolrai chun rudai
a shniomh isteach nach n-éireodh leo d4 mbeadh sé
taobh le reacaireacht dhireach sa trit pearsa amhdin.
Ach chun filleadh ar na 1660idi: t4 feabhas mor
tagtha ar chudrsai na hEireann 6 thdinig Séarlas II
i réim in 1660 agus post faighte ag an Dualtach i
mBaile Atha Cliath 6n 4rsaitheoir agus starai cdilitil
Sir James Ware (1594-1666) chun 4bhar staire a shol-
dthar d6 6 na cdipéisi Gaeilge atd ina sheilbh aige. Ni
hamhdin gur féidir leis leabharlann phriobhdideach
Wiare a cheadu ach tig leis dul isteach i dtaiscsheomra
an chaisledin féin, ionad caomhnaithe na gcdipéisi
stdit agus na litreacha oifigiula. Agus siud is gur chéir
don Dualtach diria ar thaighde a bhaineann go dir-
each le sainspéiseanna Ware, tapaionn sé an deis chun
tochailt bhreise a dhéanamh i measc na scribhinni eile
ar neamhchead do Ware agus do na hudardis araon.
Ina measc seo ta sé tar éis teacht ar dbhar a bhaineann
go dliuth le cursai Lucdis, eolas a chuireann go moér
lena thuiscint ar eachtra na litreach, ach nach raibh
tuairim dd laghad ag Lucds féin ina thaobh. Agus seo
tar éis dé taisteal 6 Bhriosté go dti an Mhér-Roinn:

An eangach thinedlta a réitigh lucht rialtais Shasana
le breith ar Lucés, bhi Lucés tar éis éala trithi. An
meascan sin de ghliceas agus de shaontacht a thug
sldn €. Sin agus a chumas pionséireachta. Ach bhi
an eangach 4 deisia aris agus 4 leagan amach faoina
chomhair le breith air. T4 paipéir agus litreacha
teicthe agam sa Chaisledn anseo a thaispednann dom
anois c¢é chomh mion is chomh dibhirceach agus

cé chomh cumasach is a bhi na pleananna a bhi 4
réiteach acu ina aghaidh. Ni raibh a thios ag Lucis
tada faoi sin agus € ag téarnamh leis in Le Tréport

(Mac Cé6il 2019: 23).

I gcaibidil a seacht, ceann de na caibidli atd scriofa ag
an Dualtach sa chéad phearsa, luann sé an stangadh

a baineadh as nuair a d’aimsigh sé tagairt do Lucis i
gcdipéisi an chaisledin don chéad uair, tagairt thdbh-
achtach dd gontacht féin i: ‘Carrier Luke Brine hath
Galwaye departed by boat this morn’ (Mac Céil 2019:
55). Léirionn sé seo go raibh a fhios ag na hadardis go
raibh an chéad chéim den phlean curtha i gerich agus
go mbeiff san airdeall ar Licds a thdisce is a bhain-
feadh sé Briosté6 amach. Ina theannta sin, minionn sé
cén fith a raibh cathair Bhriosté ina cior thuathail i
ngeall ar theacht gan choinne an Poursuivant mhiof-
air Elias Creepe chun na hdite. Ar théir Lucdis go
sonrach atd sé seachas Caitlicigh i gcoitinne.

T4 an reacaireacht in Bealach na Spdinneach siar is
aniar idir 1612 agus 1665. A bhui le cdipéisi an chais-
ledin, faigheann an Dualtach léargas ar nithe breis
agus leathchéad bliain tar éis déibh tarldint, nithe a
raibh sé féin agus Lucds araon dall orthu ag an am.
Agus anuas air seo tuigeann an léitheoir féin na gibha
agus na guaiseanna atd in oirchill iompréir na litreach.
Ach 1éigh an Dualtach i bhfad nios mé nd aon tagairt
shuarach amhdin do Licds i gcomhaid an chaisledin:

Siud is gur maith a thuig an Dualtach faoin trath
a raibh sé ag scriobh gur thdinig an Brianach 6g slin,
cuis alltachta dé a chriochndila is a uiliche is a bhi
céras spiaireachta na nGall, bithitinaigh gan trua gan
taise a thriallfadh déigh agus andéigh chun an litir a
théil agus Licds a chur de dhroim sli. Nios measa £6s,
nuair a d¥éirigh leis an Dualtach ranscribhinn amh-
din a scaoileadh, dréacht a cuireadh chuig an Tiarna
Arthur Chichester (1563—-1625), fear ionaid an Ri in
Eirinn, thug an t-udar le fios go raibh Eireannaigh
téin ag comhoibrit le William Trumbull (ob. 1635),
ambasadoir ri Shasana i bhFlondris, chun Lucéds a

bhac:

“T'ig le duine teacht slin 6 na naimhde’, arsa
scribhneoir anaithnid na litreach go sollinta agus
go hudardsach, sa deireadh, ‘ach teacht sldn 6na
chairde féin rud nach bhfuil duine sa mhile in ann a

dhéanamh’ (Mac Céil 2019: 245).

Biodh is gurb é Lucias O Briain laoch na triol6ige, im-
ionn sé 1 bhfolach orainn tar éis an litir a thabhairt ar
lamh d’Aodh O Néill sa Réimh, gan ann ach soldthrai
ceilte a chuimhni 6n mbliain 1612 ar aghaidh. Ach
tugann sé seo deis don Dualtach Mac Fhirbhisigh

teacht chun cinn mar charachtar lirnach, né ar a

laghad ar bith mar laoch tdnaisteach sa triol6g. Citta
an-éifeachtach é eachtrai Licdis a chomhland le cdip-
¢isi Chaislean Bhaile Atha Cliath, ach t4 i bhfad nios
mo i geeist anseo nd aibhsid na fionrai. Fitd mas cdip-
éisi cumtha iad na doiciméid a thochlaionn an Dual-
tach, is cdipéisi iad mar sin féin, fianaise phriomha.
Is mér ag lucht staire fianaise phriomha, ach tugann
Bealach na Spdinneach le fios gur dearcadh iontach
leataobhach claonta ar scéal Lucdis a bheadh ann da
mbeifi taobh leis an bhfianaise phriomha amhdin.

Is é Arastotail is tuisce a rinne idirdheald docht
idir an stair agus an thiliocht (ficsean). Is dual don
starai an réaltacht a léirid mar a tharla sé ach léirionn
an file an réaltacht mar a d’théadfadh sé tarlu. Bhi
Cicear6 ar aon intinn leis an bhfealsamh Gréagach
nuair a mhaigh sé gurb { an thirinne cuspéir na staire,
ach gurb iad an taitneamh agus an pléisitr cuspéir
na filiochta. Thucydides féin, athair na staire, siad is
gur mhér aige cur chuige eolaiochtiil bunaithe ar
an bhfianaise a sdid agus é ag scriobh na staire, nior
leasc leis 6rdidi a chumadh a bheadh ag teacht leis na
rudai a mheas sé a déarfadh a chuid carachtar. Chinn
air teorainn dhocht a choimedd idir an reacaireacht
thiricidil agus gnéithe ficseantla de chuid na samh-
laiochta (Southgate 2009: 2). Ach sa naou haois déag
nuair a déirigh disciplin na staire nios gairmiula agus
stidas eolaiocht eimpiricitil 4 éileamh aici, daing-
niodh an teorainn idir stair agus ficsean nios doichte
nd riamh. Le blianta beaga anois, dfach, ti an dearc-
adh sin 4 cheistit go tréan. Léirigh Hayden White
(1928-2018), mar shampla, go n-tGsdideann an starai
na modhanna céanna scribhneoireachta is a isdideann
an t-udar ficsin (1975: 5-7). Roghnaionn sé firici dir-
ithe agus ditltaionn sé d’thirici eile; fionn sé le chéile
iad i reacaireacht chomhthdite chomhleaninach a
bhfuil tds agus crioch chinnte aige, agus féachann le
meabhair a bhaint as an iomldn. Cé go mbeadh sé
éagérach ar White a mhafomh nach bhfuil sa stair,
dar leis, ach ficsean, fos féin, ni miste a rd nach cdir an
stair a ionannu leis an am at4 thart ach breathnd uirthi
mar reacaireacht fhicseantil a bhunaitear ar iarsmai
an ama at4 thart (Markus 2015: 10-12).

Bua mér White gur dhirigh sé aird ar na cosul-
achtai struchtdrtha idir saothar staire agus saothar
ficsin, iad araon ag iarraidh fomhd bhriathartha den
réaltacht a sholdthar. Nior glacadh lena chuid tuairimi
scun scan nd baol air, agus beagal le roinnt criticeoir{

gur thig White an iomarca saoirse ag an starai chun
na firici a roghnid gan aon laincis eiticiil air. Is mér an
4is smaointeoireacht Paul Ricoeur (1913-2005) faoi
eitic na staire chun an bhearna seo a lionadh (1984:
75). Cé gur chreid Ricoeur gur ‘reference croisée’ né
‘interweaving reference’ atd fite fuaite sa stair agus i
bhficsean fite fuaite ina chéile (1988: 13), td dualgas
tromchuiseach ar an starai, dar leis, i leith fospartaigh
na staire agus na gcaillteoiri, rud a chuireann srian leis
an tsaoirse atd aige i roghnu na bhfirici agus sa phlota
a chruthaionn sé astu, dualgas a thiteann ar an ddar
ficsin a scriobhann faoin stair freisin (IMarkus 2015:
19-23, 29).

Ceann de na gnéithe is spéisitla de scribhneoir-
eacht Mhic Céil is ea go ndirionn sé aird an léith-
eora chairéisigh ar an diospéireacht chomhaimseartha
faoin difriocht idir stair agus ficsean gan baint den
tsiamsafocht agus den scleondar, gan leas a bhaint as
béarlagair na teoirice. Mar shampla nuair nach dtait-
nionn an cur sios a dhéanann Licds ar an gcaidreamh
a bhi aige le mna 6ga ar an mbealach chun na Réimhe
le Sein Luinseach, réitionn sé seo go beacht leis an
scoiteacht mhothdlach a d¥iligh lucht staire sa naou
haois déag. Is iad na mothichdin an t-dbhar intinne
is isle ar fad, dar le Georg Wilhelm Friedrich Hegel
(1770-1831), rud a roinneann an duine i bpdirt leis na
hainmbhithe, rud, d4 bhri sin, nach mér a tharchéim-
nid. Ar an ldmh eile, is de dhlath is d’inneach an fhic-
sin iad an tsuibiachtdlacht agus na mothuchdin agus
td glactha anois le gné na suibiachtdlachta i scriobh na
staire féin (Southgate 2009: 44—45).

Agus béim 4 cur ag Ricoeur ar dhualgas an starai
i leith an lucht treascartha, d’aibhsigh sé freisin féin-
idlacht chomhchoiteann na gcaillteoiri. Ni féidir le
Lucés dearmad a dhéanamh ar bhas a athar is a uncail
ar phdirc an dir i gCionn tSdile, agus sula bhfigann
sé Gaillimh meabhraionn a dhaideo dé gur Brian-
ach ¢, sliocht ardrithe Eireann, dream a mbitear ag
brath orthu, dream nach mbionn ag brath ar éinne
(Mac Coil 2014: 232). Ina theannta sin bronnann
sé limhscribhinn luachmhar air a theidhmionn mar
chinedl buachloiche dé i gcaitheamh na heachtra ar
fad. Lamhscribhinn Bhrianach at4 ann idir thiliocht
agus phros, leagan de Cogadh Gaedhel re Gallaibh san
gireamh. Eirfonn cosaint na ldimhscribhinne beagnach
chomh tiabhachtach do Lucis le slind na litreach féin,
agus diol suntais is ea é gurb { gadajocht an leabhair

seachas na litreach is cis leis an eachtra chorraitheach
ar bharr an tdir sa tseanchearndg in Brugge (Mac Céil
2019: 124-154). Ms ar éigean ¢, éirionn le Licds an
leabhar a théil ar ais agus ni miste a mheabhrd go
ndéanann an Brithair Bonaventura O hEédhasa dha
dhédn a chéipedil as i Lobhdin, rud a chabhraionn le
slint na hoidhreachta cultirtha agus na féinitlachta
comhchoitinne. Slint na hoidhreachta, ar ndéigh, is
bun le saothar an Dualtaigh agus Shedin Luinsigh
araon, idir phearsana stairitla agus phearsana ficean-
sula.

B’ddar imni ag roinnt trichtairi go raibh tuiscint
Ricoeur ar eitic na staire réching, toisc go raibh si
dirithe ar na mairbh amhdin, gan aon bhaint aici leis
na beo. Ach tharlédh go bhfuil réiteach ag Jacques
Derrida (1930-2004) chun dul i ngleic le hoidhreacht
thramach na staire ar na beo agus ar na glinta ata fés
le teacht (Derrida 2006: 24). Baineann Derrida leas
as meafar na taibhse, taibhse athair Hamlet go hair-
ithe. Md dhéanann Hamlet rud ar a athair agus diol-
tas a bhaint amach, ni bheidh de thoradh air sin ach
drochscéal a dhéanamh i bhfad Eireann nios measa
(Derrida 2006: 25). Ni féidir an taibhse a dhibirt ach
an oiread, agus ditionn Derrida gurb i an eagla roimh
thaibhse an Mharcsachais a spreag teacht chun cinn
go leor stit ollsmachtach san Eoraip i ldr na haoise seo
caite (Derrida 2006: 130). Ni mér an taibhse a aithint,
glacadh lena hoidhreacht iolrach ach rogha a dhéan-
ambh tar éis an oidhreacht chasta sin a shiothld agus a
chriathrd. Is dual don starai maith agus don drscéalai
maith staire rogha chomhfhiosach a dhéanamh faoin
ngné doidhreacht na staire is mian leis a shealbhu
(Markus 2015: 23-36).

Diol spéise go ndéantar tagairt dhireach do thaibhse
athair Hamlet in An Litir. Nuair a thagann an Cap-
taen Watts chuig teach Lucdis chun é a earcd mar
theangaire sa chuirt, is é cur amach an égédnaigh ar an
Laidin agus ar dhramai Terentius a chuaigh i gcion air.
Déanann Watts tagairt do dhrimaiocht Shakespeare,
do Hamlet go sainidil: “The greatness of the ghost,
the plight of helpless Hamlet’ (Mac Céil 2014: 246).
Ar bhealach amhdin td Licds tégtha le hionracas an
chaptaein, ¢ ag iarraidh cothrom na féinne a thabhairt
do na Gaeil os comhair an dli agus gi dd bharr sin
le teangairi oilte sa Ghaeilge agus sa Bhéarla araon.
Ach amhdin go bhfuil sé medite ar imeacht thar sdile
ar ghné na litreach an mhaidin dédr gcionn, d’théad-

tadh Lucds bheith meallta ag tairiscint an tSasanaigh,
‘bealach na siochdna agus na céra’ (Mac Céil 2014:
258), cé gur mé dordu nd de thairiscint i. D’ainneoin
an chathaithe, cuireann sé cos i dtaca agus sidad is go
ngeallann sé do Watts go mbuailfidh sé leis sa chuirt
an 14 arna mhérach, t4 a intinn socair: O Néill an
t-aon rogha (Mac Céil 2014: 258).

Is i tibhacht na teagmbhdla seo idir Licds agus Watts
go dtugann sé léaré déchais diinn go bhféadfai an
chodarsnacht dhénartha idir Gael agus Gall a bhris-
eadh, ach machnamh nios doimhne a dhéanamh ar
oidhreacht iolrach na taibhse agus rogha a dhéanambh.
Ni tharlaionn sé sin an t-am seo ach osclaitear an dor-
as oiread na fride. Ceann de na cuimhni is sia ati ag
an Dualtach faoina chairdeas le Lucds sa choldiste i
nGaillimh, na é bheith i mbun eadrdna idir Licds agus
scoldire eile Risteard Mdirtin, Licds ag maiomh go
raibh tas dilseachta ag dul d’Aodh O Néill, an Mirt-
ineach ag diteamh gur ag Séamas I (1566-1625), Ri
Alban, Shasana agus na hEireann, a bhi tas dilseachta.
Réiteach an Dualtaigh gur tuisce dilseacht do Dhia
nd do cheachtar acu (Mac Coil 2014: 12-13). M4
bhi beirt na sdraiochta dolba diongbhiilte ina gcuid
tuairimi, d¢irigh leis an Dualtach cairdeas a bhunu
leo beirt.

Diol suntais an difriocht a dhéanann an tréimhse
i Sasana do thuiscinti Lucdis ar an saol. Foghlaim-
ionn sé nach iad Caitlicigh na hEireann amhdin a
thulaingionn faoi Shéamas I ach Caitlicigh Shasana
chomh maith. Buaileann sé le Sasanaigh gheanla ar
nds mhuintir Mortimer ata toilteanach iad féin a chur
i mbaol chun ¢ a shabhail. Agus san Isiltir Spéinneach
dé, foghlaimionn sé go raibh na Spdinnigh, comh-
ghuaillithe méra na nGael, mar dhéigh dhe, gach
pioc chomh bruididil agus chomh hainspianta ansin
is a bhi na Gaill in Eirinn. Sidd is nach loiceann ar
a dhilseacht d’Aodh Mor O Néill, 4fach, is leithne i
bhfad an dearcadh ata aige ar an saol agus ar chdinsi
na hEireann faoin am a bhfuil gné na litreach curtha
i gerich aige. Ach mar bhuaic forénta ar an dilseacht
sin, feiceann sé Aodh O Néill 4 dhilaochrd os comhair
an Athar Peadar Lombard (ob. 1625) agus tuigeann
sé ‘nach ag Aodh O Néill a bhi an chumhacht thuata
in Eirinn nios mé’ (Mac Céil 2019: 597), agus gur sa
‘SacsBhéarla a dhéanfadh néisitin na hEireann a ghné
teasta, go hdirithe gné na hEaglaise’ (Mac Céil 2019:
600). De bhri go dtagann deireadh le scéal Lucdis ag

Michedl Mac Craith

http://dx.doi.org/10.18669/ct.2020.03



COMHARTaighde | EAGRAN 6 | Samhain 2020

an bpointe seo, ni féidir linn a rd cén chaoi ar thug sé
aghaidh ar thaibhse na staire agus ¢ ina aosach aibi.
Maidir leis an Dualtach, gasir na headrina sa
bhliain 1612, td sé déchasach go maith agus ¢ ag obair
do Sir James Ware i gCaisledn Bhaile Atha Cliath sa
bhliain 1665, ach ta srian leis an déchas céanna. ‘Da
chairditla Sior Séamas agus da chiocrai é i ndiaidh
gach a bhaineann le stair an ndisidin seo againne, td
cuid acu anseo a bhfuil an mianach Sasanach pidra-
tanach go ldidir iontu i gednali, faslaigh agus lutdlaithe
Chromail fad a bhi sé anseo’ (Mac Coéil 2019: 21). Ni
mor dé bheith san airdeall i geénai, dfach. Is mér aige
an cairdeas idir Ware agus Séamas de Buitléar (ob.

1688), Céad Ditca Urmhumhan:

Is maith é, mds eiriceach féin é. Tuiscint, taise,
trécaire agus téir ar an léann agus ar sheanchas na
hEireann, aitheantas d'oidhreacht na hEireann, is
iontach iad i ndiaidh na bruiditlachta até fulaingthe
againn le roinnt blianta anuas, fid mura bhfuil an
tldithe sin le feicedil ach i measc an bheagdin (Mac

Coil 2019: 23).

Dealraionn sé gurb é saothrd 1éann na Gaeilge, agus
taighde a dhéanamh faoi eachtra Lucdis, ar ndéigh,
an bealach atd aige le dul i ngleic le taibhse stair na
hEireann. An deorafocht sa Fhrainc a roghnaigh
a chara Sedn Luinseach, agus luf isteach ar stair na
hEireann, mar is léir 6na shaothar céilitil Cambrensis
Eversus (1662), a bhfuil céip feicthe ag an Dualtach
de i leabharlann Ware.

Is mér an chabhair iad teoirici comhaimseartha
Hayden White, Paul Ricoeur agus Jacques Derrida
faoi scriobh na staire chun triolég Liam Mhic Céil
a mheas agus feileann siad chomh maith céanna don
thicsean staire is a theileann siad do ghairm na staire.
Mar a daradh thuas, is citta an-éifeachtach iad reac-
air{ éagsila na trioléige chun na teoirici a nascadh go
formhothaitheach le hionramhdil na heachtraiochta
gan cur isteach a dhéanamh ar ghné na fionrai agus na
siamsaiochta. Diol spéise tital Radvan Markus tar éis
dé na teoirici seo a chur i bhfeidhm ar an bhficsean a
phléann Bliain na bhFrancach: ‘while it clearly would
not be wise to study historical fiction and drama for
verifying historical fact, to look into literary works for
valuable interpretations of history is more than legit-

imate’ (2015: 221).

Gné eile de chumadodireacht Mhic Coéil nach
miste a chur san direamh is ea an meitificsean, mar
atd, saothar ficisin ina dtarraingionn an t-udar aird
go comhthiosach ar a chumadédireacht mar thégin
liteartha. Sa dionbhrollach a d’ullmhaigh Nollaig ¢)
Muraile da bheathaisnéis thoirtidil ar An Dubhaltach
Mac Fhirbhisigh, scriobh sé an abairt seo a leanas: It
need hardly be emphasized what a daunting obsta-
cle this almost complete absence of information on
the first half, or even three-fifths of Dubhaltach’s life
poses to an aspiring biographer’ (1996: xv). Rugadh ¢
timpeall na bliana 1600 ach ni heol ddinn dada faoina
shaol go dti an bhliain 1643. An rud is fil go haer
don starai, afach, is ola ar an gcroi don urscéalai é,
gan drogall dé laghad ar Mhac Céil an deis a thapy,
go hdirithe maidir le tréimhse shamhalta scolaiochta
an Dubhaltaigh i nGaillimh. Ach fid amhdin sna
1660idi, d’ainneoin a bhfuil de shonrai againn faoi, td
go leor in easnamh. Fillimis ar O Muraile aris:

As to the precise location of Sir James Ware’s house,
it has been suggested that it stood in or near Cole’s
Alley — now the Castle Steps, joining Castle Street
to Ship Strreet — a little to the south-east of St
Werburgh’s Church. ('This was close to Hoey’s Court,
birthplace in November 1667 of Jonathan Swift.) A
document dated 1675 mentions a house ‘formerly
belonging to sir James Ware, knight, deceased’
which had a frontage on Castle Street (it was leased
to Ware’s son, James, and some of his family), and
there is mention in the Dublin City Records of a
house belonging in 1669 to Sir James’s younger son,
Robert, and situated on the south side of Castle
Street. Whether or not these refer to one and the
same house is now impossible to say (1996: 249).

Tugann Mac Céil dit chénaithe don Dualtach sa
scabhat céanna: “Td seomra beag cluthar agam anseo i
lina Mhic Céil, direach lasmuigh de bhallai an chais-
ledin’ (Mac Céil 2019: 19). Ach Gaeilge a chur ar an
srdidainm, cuireann an t-urscéalai go spraitil in idl
diinn gur t6gan liteartha { an triolég agus gurb eisean
an t-ddar.

Gné eile f6s den mheitificsean is ea an comhrac
pionséireachta idir Lucds agus an spiaire William
Heath ar bharr an chloigthi sa tseanchearnég in
Brugge. Pionséir cruthanta é Heath, an ‘passata sotto’

téin i measc a chuid cleasanna, ach tagann crioch gan
choinne leis an gcomhrac aonair nuair a chaitheann an
Sasanach gortaithe é féin amach as fuinneog i mbarr
an chloigthi (Mac C6il 2019: 146-153). Meabhraionn
sé seo radharc cdiligil 6n scannan In Bruges (2008)
didinn nuair a chaitheann an gunnadéir gonta Ken
(Brendan Gleeson) 1éim chriite chun a bhdis anuas
6 bharr an chloigthi chéanna, siobairne chleasach idir
dhd mhedn éagsila agus dha ré ama éagsula 4 crutha
d’aon oghaim ag Mac Céil.

I ndeireadh an trioldige titeann sé de chrann ar
Lucis an litir bhrionnaithe a scrios, tar éis ar sharaigh
sé de ghdbha agus de ghuaiseacha chun { a thabhairt
slin. Agus aiféala air nach ndearna sé sin an chéad
ld riamh, éisteann Liucds go cumhach le briathra
sollinta an Athar Peadar Lombard: ‘Niorbh ann don
litir nimhneach sin. Nior seoladh i. Ni bhfuarthas i. Ni
hann anois di. Niorbh ann riamh di’ (Mac Céil 2019:
603). Is fior narbh ann riamh di sa saol réaduil ach is
méanar ddinne gurbh ann di i samhlaiocht chruth-
aitheach Liam Mhic Céil agus gurb ann di f6s. An

litir abu, an litir amu, né an litir amd ach Az Litir abu.
larfhocal

San aiste thuas pléadh tri ghné shuntasacha deal-
ain na scribhneoireachta i dtriolég staire Liam Mbhic
Céil, an tuairisc ar chathair na Gaillimhe sa Luathré
Nua, ceard agus ealain na pionséireachta agus an stil
reacaireachta. Cé nach mbaineann an chéad ghné ach
leis an urscéal tosaigh amhdin, is de dhlath is d’inn-
each na dtri leabhar le chéile an da ghné eile. Déanta
na firinne, éirionn iolracht na reacaireachta nios casta
agus nios spéisitla 6 imleabhar go chéile. Ach td gné
eile £6s aris nar mhiste a chur san direamh.

Ar an 30 Samhain 2002, aistriodh taisi Alexandre
Dumas go dti an Panthéon i bParas le go n-adhlacfai
iad taobh le laochra mora liteartha eile de chuid na
Fraince (fearacht Victor Hugo (1802-1885) agus
Emile Zola (1840-1902)). Searmanas mérthaibh-
seach a bhi ann. Bhi Jacques Chirac (1932-2019),
Uachtardn na Poblachta, i lithair chomh maith le Jean
Pierre Raffarin, priomhaire na Fraince (2002-2005),
agus maithe agus moruaisle na Fraince bailithe le
chéile laistigh den Panthéon gan tracht ar na milte
eile lasmuigh. San aitheasc spreaguil a thug sé an 14
sin, chan Chirac na briathra seo a leanas:

A Alexandre Dumas! I do theannta is { an 6ige,

na huaireanta fada a chaitheamar ag léitheoireacht
go runda, an tocht, an paisean, an eachtraiocht, an
spleodar, is iad na rudai sin go léir a thagann isteach
sa Panthéon inniu i do theannta.

I do theannta ba muidne d’Artagnan, Monte Cristo
né Balsamo. Ghabhamar béithre na Fraince ar

muin capaill i do theannta, bhiomar i do theannta ar
phdirceanna catha, cuairt 4 tabhairt againn ar phéldis
agus dunfoirt. I do theannta shitlamar agus téirse

4 iompar againn dorchlai doiléire, pasdisti ceilte,
uachais faoi thalamh. D’aislingiomar i do theannta,
aislingimid i do theannta fés.

I gcaitheamh na mblianta thug Dumas nios mé seod
do litriocht na Fraince nd mar a thug Ri na Fraince
de mhuinci diamant don Bhanrion. Ag riomh a
chuid scéalta d6, chruthaigh sé eipic na Fraince
sforai: goillitinach, trodach, laochta, suirioch. D¢irigh
thar barr leis gach aon uair, an pobal ciochrach

ar tinneall aige, san Eoraip chomh maith leis an

bhFrainc....

... Ar feadh na nglinta chothaigh saothar Dumas

ar samhlajocht le stair na Fraince. Mhunlaigh sé 4r
gcuimhne choiteann le go bhféadfaimis dul i bpdirt
le chéile chun 4r bhféinitlacht ndisitinta a chruthd....

Duirt [ Jules] Michelet féin, athair na staire nua-
aimseartha na briathra seo a leanas: ‘Mhuin td nios
mo staire don phobal nd na staraithe go 1éir le chéile’.
Niorbh é an cruinneas beacht ba chis le Dumas ach
gluaiseacht stair na Fraince a chur os dr gcombhair.
Bhain sé ciall as an tsraith thada dramai agus corrail
thoréigneach a ghin mar thoradh niduartha, dar leis,
Poblacht bhrithartha faoi shiochdin (2002; is liomsa

an t-aistriuchdn Gaeilge).

Na difriochtai follasacha idir stair na Fraince agus
stair na hEireann a thigail as an direamh, b’théidir
go gcaitheann an méid seo solas ar thiorghaisce Liam
Mhic Céil i dTriolég na Litreach: d’usdid sé stair na
hEireann chun 4r samhlajocht a lasadh; d’éirigh leis
méran a mhuineadh faoi stair na hEireann; mhunlaigh
sé ar gcuimhne choiteann agus chuir sé ag aislingiocht
ina theannta sin sinn. Ni beag sin.

